
RESUMO

Nos ultimos anos estan a levarse a cabo mais
estudos historiograficos  relacionados coa
historia local, especialmente coa xenealoxia e
os entroncamentos de localidades medianas ou
pequenas. Neste traballo quixemos continuar esa
tendencia e dar a conecer como se desenvolveu
a xenealoxia dunha familia do Concello do Corgo,
concretamente da parroquia de Santo André de
Chamoso.

Veremos que as persoas mencionadas tendian
a moverse bastante por distintos motivos:
casamento con outra persoa de distinta parroquia,
incluso fose do actual Concello, ao non haber con
quen casar na sua ou non entrar na estratexia
familiar; por pertencer a unha aldea dunha
parroquia lindeira a outra; por oficio, como no
caso dos escribans ou parrocos que apareceran
ao longo destas paxinas; por emigracion natural e
unha longa listaxe mais.

Palabras clave

Santo André de Chamoso, Diaz, xenealoxia,
familia, O Corgo, Idade Moderna, parroquia,
Hospital.

1. Contexto de la parroquia

Santo André de Chamoso cofieciase como San
Pedro de San Andrés de Chamoso, como queda
patente no estudo do seu rexistro parroquial e
rexistros civis como o Catastro do Marqués de la
Ensenada (1753). Este ultimo padrén inférmanos
que pertencia as terras do condado de Lemos
e do marquesado de Castelar, polo que eran de
seforio € non de reguengo e entendemos que
se mantivo esta situacion ata a supresién dos
sefiorios en 1811 e a sua abolicién definitiva en
1837.

Master en Dereito Nobiliario e Premial, Heraldica e Xenealoxia (UNED)

A sua terra caracterizouse por «tierras de secano,
hortalizas, prados de regadio y de secano, sotos
de castafos, dehesas de robles'», producindo,
sobre todo, centeo e nabos co método do barbeito,
sendo tamén caracteristicos as cerdeiras, perales,
maceiras e castifieiros.

Esta formada por tres nucleos poboacionais:
Santo André, Hospital e Vilapene. Contaba en
2022 con 80 vecifios, chegando fai tan so6 vinte
anos aos 130, divididos entre os 31 de Hospital,
os 29 de Santo André e 20 de Vilapene. En canto
as casas que existiron ou existen na parroquia,
o doutor Fernando Pérez Pefia?> mencidnanos
varias como as de Cacharén, Bacariza, Suairexe,
estas en Santo André; Jacob, Outeiro, Milleiro,
en Vilapene; Aldegunde, Cuturru, Pendella,

Carteis dos nucleos poboacionais da parroquia

'Libro interrogatorio da parroquia de San Pedro de Santo André de Chamoso, Catastro
del Marqués de la Ensenada. Arquivo Histérico Provincial de Lugo (de agora en adiante
AHPL), leg. 10445-1.

2PEREZ PENA, F.: Saudade de la aldea, Visién Libros, 2005.

en Hospital; entre outras moitas mais que vai
enumerando no seu libro, ata un total de 62. A
mediados do século XVIII, o profesor Hortensio
Sobrado indica que a parroquia gozaba dunha
media de mais de sete habitantes por fogar?®,
aspecto que amosa que era unha poboacion mais
concentrada que en outras parroquias proximas.

Cruceiro e igrexa de Santo André de Chamoso

En canto ao estudo dos libros parroquiais, para
a analise demografica, contabilizamos un total
de 139 matrimonios no libro que abrangue os
anos 1664 a 1788, cunha clara tendencia a ser a
contraente a natural da parroquia e o contraente
vir doutra. No libro de matrimonios de 1788 a 1815
contamos con 40 vodas, coa mesma preferencia
de casar na parroquia da muller. No libro dos anos
1816 a 1851 temos 64 unions, e no de 1852-1862
tan s6 21 matrimonios.

Con respecto a aldea de Hospital, onde afunden
as suas raices os Diaz, debe o seu nome a
existencia dunha institucion hospitalaria para
peregrinos*, xa que por ali pasaba, ademais do

1750-1860», en Studia histérica. Historia Moderna, vol. 23, 2001, pax. 280.

3SOBRADO CORREA, Hortensio: «Heredero unico y familia troncal en la Galicia interior,
4X1Z, Xulio: O Corgo, amplo horizonte, 2007, pag. 27.

Camifio ata Santiago, o Camifio Real que unia a
Corte de Madrid coa Corufia no século XVIII.

Xa se ten constancia, en 1597, de testamentos
vinculados coa igrexa, concretamente o primeiro
deles é o do escriban Juan Alonso, vecifio de
Hospital, e a sua muller Maria Besteiro; por tanto
€ unha parroquia que foi fundada polo menos
no século XVI e é moi probable que xa na Idade
Media funcionase completamente, do mesmo

xeito que as parroquias de ao redor. Tamén é
importante para cofecer o estado econdmico

Detalle da fachada da igrexa de Santo André de Chamoso

da igrexa parroquial, o chamado «iglesario».
Na Idade Moderna son as declaracions do cura
don Antonio Valcarce e Gonzalez o 13 de abril
de 1747 ante o escriban Antonio Lopez Torrén e
en 1748 ante Domingo Antonio de Castro, onde
manifestan el e outras vecinas testemufas as
terras que se dispon. Tamén nesta época, en
1702, informasenos que non posue capelania nin
confraria, pero que ten duas ermidas: San Roque
e Santa Isabel®.

XVIII. A visita de Bustos de la Torre no ano 1700», en Corga. Revista anual do Centro de

5GONZALEZ MURADO, Oscar: «Estado das igrexas do Corgo & principios do século
Estudos do Corgo, n.° 9, 2022, pax. 50.

De gran importancia para cofiecer a aldea durante
ametade do século XVIII, sobre todo polos detalles
cotians, é a cronica da viaxe que emprendeu o
presbitero Diego Alejandro de Galvez en 1755. O
25 de maio fai noite en Hospital de Chamoso, na
sUa escala entre a aldea de Galegos e a cidade
de Lugo. Conta que ten tres vecifos, ainda que
debe ser unha forma de falar como simil de lugar
moi despoboado. Non goza dunha pousada o
lugar, pero hospedouse en casa dun tal don
Francisco, que debe ser o mesmo don Francisco
de Paramo que mencionaremos mais adiante,
quen «admite en su casa hasta los arrieros mas
desdichados, por su justo precio» e contoulles
«contd cosas de su mucha nobleza, y no sé qué
apunté de una parienta con quien (decia) se
quiso casar uno de los Bucareli, y no fueron ellos
gustosos». Interesante é que, do mesmo xeito
que en toda Galicia, apunta a que lle serviron
en pratos de madeira®, o que indica que non era
un sitio rico pero si cémodo, como tamén narra
nos seus diarios de viaxe entre 1754 e 1801 o
corufiés José Cornide, corroborando que Hospital
era unha parada case necesaria antes de chegar
a Lugo, da que distaba duas leguas’.

2. Sebastian Diaz: o xefe da casa

Sebastian Diaz é a persoa que tomamos como
referencia, a cabeza da familia. Natural da
parroquia de Santo André de Chamoso, foi
vecifo toda a sua vida do barrio do Hospital. Era
fillo de Jorge da Fouce e de Inés Diaz, falecida
na parroquia no 22 de marzo de 1671, de quen
toma o apelido. Usar o apelido materno era
mais comun entre as mulleres, pero neste caso
poderia suceder que se considerase de mellor
status o Diaz da sua nai e decidise usalo, ou
simplemente que lle cofiecian asi e quedou xa na
sua descendencia.

Sebastian casou tres veces. A primeira con Inés
Alvarez, filla de Miguel do Castro e Dominga

SGALVEZ, Diego Alejandro de: ltinerario geogréfico, histérico-critico y litirgico de
la Espafia, Francia, Flandes y gran parte de Alemania, fols. 58v.-59r. Biblioteca de la
Universidad de Sevilla, 1755.

7ABASCAL, Juan Manuel y CEBRIAN, Rosario: Los viajes de José Cornide por Espaia y
Portugal de 1754 a 1801, Real Academia de la Historia, 2009, pag. 168.

Alvarez, natural de San Miguel de Lapio, con quen
tivo a Gracia Diaz, casada en primeiras nupcias en
Santo André de Chamoso o 4 de febreiro de 1688
con Jacinto Madarro Rodriguez, sendo vecifios
de Vilapene, e en segundas nupcias dez anos
despois, o 21 de marzo de 1698, con Domingo
Carpinteiro.

O segundo matrimonio foi con Isabel Lopez, filla
de Juan de Manan e Maria Alonso, natural de
San Xoan do Corgo, falecida o 10 de maio de
1688, quen tivo a don Pedro Diaz Guitian (1675),
cura da parroquia de San Mamede dos Anxos e
anexos e sacerdote patrimonial de Santo André
de Chamoso, que fixo testamento ante Antonio
Lopez Torron o 10 de xullo de 1742, e que fora
apadrinado por don Pedro Ureta, alcalde de

Sinatura de Pedro Diaz Guitian (1706)

Adai, polo que se ve que as redes familiares eran
amplas; e a José, nacido en 1680. Hai que apuntar
que don Pedro Diaz Guitian foi un intermediario
moi util para a sua familia, constando como
testemuna ou axente dos seus irmans e sobrifios
ante distintas transaccions comerciais, preitos,
convenios e un longo etcétera, coa seguridade
e confianza que daba un parroco, sobre todo un
parroco dunha zona rural, neste periodo historico.
Don Pedro mandou enterrarse na capela maior da
igrexa, cos seus habitos eclesiasticos, sen dubida
o lugar mais privilexiado.

O terceiro matrimonio de Sebastian foi con
Maria Fernandez o 14 de xufo de 1686. Ela era
natural de Santa Maria Madanela de Moscan,
filla de Juan Paz e de Catalina Fernandez. Maria
Fernandez chegaba viuva de Pedro de Bande,

natural de Santa Maria de Marei e fillo de Pedro
de Bande e Dominga do Outeiro. Con ela tivo
varios fillos: Alvaro (1687), Juliana, Maria Ana
(1692). Falaremos en distintos apartados deles e
da sua descendencia.

En 1699 adquiriu a Alonso Torron no lugar de
Vilapene a lamela que chaman dos Pumares»
coa cortina que lle pertence e dezasete pés
de castanales «y mas arboles de llevar en
sembradura media fanega» por 132 reais de
vélaro®. En 1704 comprou por 300 reais de vélaro
ao mesmo Alonso Torron a lamela «que se dice
do Foxado que sirve para hierba de siega, pastoy
monte en sembradura de una fanega de centeno»
tamén en Vilapene «y sus términos cercada de
muro confinante con el camino que se dice dos
Cabos®».

A Sebastian tocoulle vivir a transicion entre os
Austrias e os Borbons, quedando patente a
tension polo tema dos foros xa en 1705, ao tratar
unhas compras de terras no lugar de Quintela cun
tal Andrés Rodriguez, vecifio de Gondar''. Tamén
cofecemos outro preito de Sebastian con dona
Antonia Sanjurjo e Montenegro, viuva de don
Froilan Lopez de Neira, por un prado que tifia en
propiedade o noso protagonista e polo que pasaba
0 rego, que foi prexudicado por alongar a sefiora
Sanjurjo unha gabia, polo que Sebastian Diaz
presentou querela criminal que posteriormente
retirou tras mediar pola concordia un grupo de
«personas honradas'?y.

Tamén cofecemos que foi mestre de postas, o
encargado das paradas postais que velaba polo
mantemento do servizo nos lugares que tifa
asignados, entre o que entraba, sobre todo, o
coidado dos cabalos que servian para transportar
o correo. O seu nomeamento formalizouse o
10 de abril de 1683 por dona Catalina Vélez de

8AHPL, protocolos de Juan Antonio Cedron, leg. 513-4, 1766, fol. 42r.
9AHPL, protocolos de Juan Antonio Cedron, leg. 513-4, 1766, fol. 42v.

°Para este tema, ver EIRAS ROEL, Antonio: «Las ciudades gallegas ante el cambio
dinastico. De las Juntas del Reino seiscentistas a las reformas de Nueva Planta», en E/
mundo urbano en el siglo de la llustracion, 2009, Santiago de Compostela, paxs. 15-50.

"AHPL, protocolos de Antonio Lépez Torrén, 1705, leg. 408-4, fols. 2r.-3r.
2AHPL, protocolos de Antonio Lopez Torrdn, 1705 leg. 408-4, fols.37r.-38r.

Guevara, condesa de Ornate e Villamediana®,
que ocupaba o oficio de Correo Maior dos reinos
de Espana. A sua zona delimitouse entre Hospital
de Chamoso, a sUa casa, ata Santa Marina de
Galegos, onde seguirian as postas cara a Madrid
e a Corte; e desde Hospital ata Outeiro de Rei, que
continuaria con outros mestres cara a Corufa,
Santiago, Pontevedra e outros lugares do Reino
de Galicia.

Sebastian Diaz faleceria en Hospital o 7 de
decembro de 1712 e foi enterrado ao dia
seguinte. Deixou testamento ante Alvaro Sanjurjo,
«secretario de su Majestad», e dispuxo noventa
misas pola sua alma mais duas misas na Nosa
Sefiora dos Ollos Grandes da cidade de Lugo,
mais outras duas na Nosa Sefora das Ermidas e
duas na nosa Sefora de Agustin'. Como adoitaba
suceder, vinculabanse ao santo do seu nome,
neste caso san Sebastian, deixando seis misas
na festividade do santo, sostendo esa fundacion
pia sobre a mellora do quinto e terzo de todos os
seus bens.

A importancia da «Boa Morte» nesta época facia
que se chegase a hipotecar certos bens, ou todos
neste caso de Sebastian Diaz, con tal de cumprir
coas misas e demais mandas pias que servisen
para liberar a alma do Purgatorio e poder alcanzar
0 ceo. Pero non so6 servia para un mesmo, senén
que se pedia por outros familiares defuntos
e dabase a cofiecer que eras un bo cristian e
seguias os preceptos que mandaba a Igrexa, por
exemplo, coas doazons post mortem a distintas
causas, especialmente aos Santos Lugares de
Xerusalén.

Maria Fernandez faleceu mais de duas décadas
despois co seu marido, o 12 de decembro de 1733.
Dispuxo pola sua alma practicamente o mesmo
que el, incluindo o testamento mancomunado
que realizaron; con todo, ela hipotecou para
estes gastos «el prado y era que estan junto a la
puertay».

BAHPL, protocolos de Antonio Lépez Torrén, 1704, leg. 408-3, fol. 64r.

“Arquivo Histérico Diocesano de Lugo (de agora en adiante AHDL), parroquia de Santo
André de Chamoso, libro 2 de difuntos, casados y bautizados, fol. 10r.

3. Alvaro Diaz Guitian

Nacido no barrio do Hospital, foi bautizado de
socorro 0 14 de xufio de 1687 polo parroco don
Alvaro de Losada, de quen toma o nome, e polo
licenciado don Alonso de Ulloa, que lle puxo os
6leos. O seu segundo nome foi Benito, ainda que,
como adoitaba suceder, perdeuse e tan s6 usaba
o de Alvaro.

Casou en San Fiz de Paradela o 7 de novembro
de 1707 con Maria Diaz de Puga, filla de Diego
Alvarez de Puga e de dona Inés Diaz de Paramo
(ou Castroverde), que testaron ante Antonio Lopez
Torrén en 17188, Foiirma do licenciado don Mateo
Alvarez de Puga, sacerdote; de Juan, casado con
dona Josefa de Gayoso e Montenegro; de Ana
Diaz, casada con Tomas Ares; e de Rosa Diaz.

?-{ét ) k/.ﬂ‘-

/d/m }

Sinatura de Alvaro Diaz Guitian

O dote da sua muller compuxose, sobre todo,
de cousas do fogar como utensilios e roupa,
realizando o contrato co seu sogro Diego'’, o cal
cedia en dote a sua filla multitude de propiedades.
Mentres tanto, Sebastian Diaz e Maria Fernandez
dotaban ao seu fillo da mellora de terza e quinta,
que constituia varias terras que logo teran
importancia nun preito no momento da morte
de Alvaro: o prado chamado «da agra», outro
chamado «del molino; a cambio, Alvaro tifia que
custear as misas de aniversario da morte dos
seus pais sobre estes bens.

Tivo unha gran actividade comercial e de
compravenda de propiedades'®, asi como tamén

®AHPL, leg. 409-11, protocolos de Antonio Lépez Torrén, fols. 16r.-17r.

""AHPL, leg. 409-2, protocolos de Antonio Lépez Torron, fols. 41r.-41v. Tamén a dotal en
leg. 408-6, fols. 32r.-33v

®AHPL, leg. 409-1, protocolos de Antonio Lépez Torron, fols. 27r-27v. Leg. 408-9, fols.
7r-8r e 29r.-30r. Leg.408-10, fols. 26r.-26v. Leg.408-11, fols. 19r.-19v e 42r.-43r.

exerceu o oficio de mestre de postas que lle cedeu
0 seu pai en 1704. Quedou viuvo en 1736, pero
non volveu casar. Fixo testamento ante o escriban
de Adai Juan Antonio Cedron e Valcarce o 22 de
xufio de 1752, falecendo o 1 de xullo. Dispuxo
enterrarse co habito franciscano na sepultura do
seu pai. Deixou, asi mesmo, oito misas anuais
que pagaba a suUa casa sobre unha pensién
ainda anos despois, unha cantidade bastante alta
comparada cos seus vecifios.

Con Maria Diaz de Puga tivo varios fillos:

1. Don Alvaro Diaz de Puga foi cura presbitero
do Hospital, ainda que tamén o atopamos
exercendo 0 seu ministerio noutras
parroquias como as de Santiago de Laxosa,
San Miguel de Lapio, Santa Maria Madanela
de Sabarei, San Cosme de Manan. Faleceu
no barrio de Hospital o 30 de setembro de
1797, deixando pola sta alma duascentas
misas € como herdeiros aos seus sobrifios
menores?.

2. Tomasa Diaz casou en Santo André de
Chamoso con José Diaz, fillo de Antonio
Diaz e de Maria do Vale, vecifios do barrio
de Vilagamelle na parroquia de Santa Marina
de Cabreiros, o 2 de abril de 1746. Tiveron
entre outros a:

2.1 Francisca Diaz: casada con Ignacio
San Fiz, fillo de Anxo San Fiz e de
Isabel Fernandez, vecifios de Donalban
na parroquia de Santiago de Laxosa.
Residiron e tiveron descendencia en
devandita Santiago de Laxosa, onde
exerceu o seu ministerio sacerdotal
outro parente: José Diaz da Fouce.

2.2 Ana Teresa Diaz: bautizada polo seu
tio don Juan Esteban Diaz en Santa
Marifia de Cabreiros o 19 de outubro de

1758, nada o dia 16.

°AHPL, protocolos de D. Juan Antonio Cedron, leg. 511-4, fols. 71r.-72v.

20AHDL, parroquia de Santo André de Chamoso, libro 2 de difuntos, casados y bautizados,
fols. 77v-78r.

3. Don Juan Esteban Diaz: foi cura da parroquia
de Santa Maria Madanela de Manan de Arriba
(actual Manan de Santa Maria). Residia
en Santo André de Chamoso, onde posuia
algunhas terras?'. Faleceu en Hospital de
Chamoso o 7 de febreiro de 1774.

4. Domingo Antonio Diaz: casou con dona
Jerénima Teixeiro Zapata, posiblemente
irma de dona Maria Cayetana Teixeiro
Zapata e Aguiar, muller de don Juan Lopez
Villar, vecifios de Santa Maria de Lamas
de Moreira. Dona Jerdnima era filla de
don Juan Teixeiro da Riguera e Aguiar e
de dona Inés Pallin e Zapata, vecifios de
San Cibrao de Recesende. No Censo de
Unica Contribucién de 176022 atopamos que
Domingo ten 47 anos, esta casado e ten tres
fillos menores e tres fillas; e reside tamén
cun irman sacerdote, don Juan Diaz ou don
Alvaro Diaz, dous criados menores e duas
criadas. Foi 0 que herdou a casa grande de
Hospital do seu pai, que herdara & sua vez
do seu pai e este dos seus. Tiveron a:

4.1 Isabel Diaz Teixeiro Zapata: casada con
don Juan Antonio Freire, fillo de Antonio
Freire e de Maria Garcia, e foron vecifios
de Lugo.

4.2 Josefa Teixeiro Zapata e Diaz: nacida
0 28 de febreiro de 1760 e casou
con Francisco Lépez do Campo, fillo
de Cayetano Loépez do Campo e de
Dominga Lépez. Foron vecifios de
Santiago de Laxosa.

4.3 Maria Antonia Zapata: casada con Juan
Diaz, fillo de José Diaz e de Vitoria do Val.

4.4 Maria Diaz Teixeiro.

4.5 Francisco Diaz: estudante, tivo que
deixar os estudos para pofierse a fronte
da casa e a facenda familiar.

André de Chamoso, leg. 10445-3, fol.s 13r.-13v.

21Catastro Marqués de la Ensenada, libro real de eclesiasticos de San Pedro de Santo
2Archivo General de Simancas, DGR, 1RE, 1027, 10.

4.6 Juan Diaz: militar no Rexemento de
Vitoria que, posteriormente, en 1769,
marchou as Indias. En 1784, no momento
de testar os seus pais, descofiecian o
seu paradoiro, pero deixabase unha
clausula para, se regresaba ou casaba,
outorgarlle seiscentos ducados en bens
e difeiro?.

5. Sebastian Diaz: casado con dona Manuela
Teixeiro Zapata, posible irma da sua cufada
dona Jerénima. Foron vecifios de San
Cristovo de Chamoso. Faleceu en devandita
parroquia, «na casa que chaman de Lamas»,
o 13 de abril de 178924, Tiveron a:

5.1 Don Manuel Maria Diaz: Foi escriban da
sua Maxestade en Castroverde e as suas
parroquias?® e casou con dona Maria
Cedron, filla de don Manuel Cedrén e
dona Ana de la Vega, vecinos de Santa
Maria Madanela de Adai. Residiron
en Castroverde e tiveron fillos xa no
século XIX con nomes tan longos como
Domingo Maria Juan Manuel Sebastian
Carlos Pio Jacobo?. E unha das ramas
que mais uniéns beneficiosas conseguiu,
xa que outra das suas fillas, dona Maria
Josefa Cedrén de la Vega, casou con
outro fidalgo: don Pedro Santiso, fillo de
don José Santiso e dona Josefa Goémez,
tamén vecifios de Castroverde?”. Don
Manuel Maria faleceria en Castroverde
o 11 de novembro de 182428, deixando
testamento ante o escriban José Ramon
Freire o 18 de outubro®.

( N\
2PARDO DE NEYRA, Xulio: Iter ad terram Flamosum. Unha ollada cara as idades media
e moderna polas mefiinas das augas d’Ocorgo neirés: desde a educacion, o patrimonio
inmaterial e a dimension didactica dos Eidos da historia social e a literatura galegas,
Arumes Asociacion Cultural O Corgo, 2022, pax. 152.

24AHDL, parroquia de San Cristovo de Chamoso, libro de difuntos, fols. 16v, 17r e 17v.
2Archivo Histérico Nacional (de agora en adiante AHN), Consejos, 27346, exp. 32.

2AHDL, parroquia de Santa Marifia de Pumarega y anejos, libro 1 de bautizados, fol.
193r.

27AHDL, parroquia de Castroverde y Villabad, libro 2 de bautizados, fol. 19v.
2[pidem, fol. 106v.
2°AHDL, parroquia de Castroverde, libro 2 de difuntos, fol. 33r.

5.2 Don José Maria Diaz: tamén foi escriban
real.

5.3 Don Francisco Diaz: escriban do mesmo
xeito cos seus irmans, exerceu o seu
traballo en Castroverde por nomeamento
do marqués de Astorga®. Casou o 6 de
xufo de 1792 con dona Maria Pardo e
Santiso. Faleceu o 6 de setembro de
17943%' na cidade de Lugo, enterrandose
no convento de San Francisco e deixando
como herdeiro ao seu irman Manuel
Maria. Un ano despois, en setembro de
1794, a sua viuva volveu casar con don
Francisco Teixeiro e Aguiar.

5.4 Dona Josefa Diaz Teixeiro. Nada no lugar
de Lamas, faleceu en Castroverde en
estado de solteira o 22 de agosto de
182432, deixando testamento ante o
escriban Pedro Arias Dourado o 20 de
xufio anterior®,

6. Rosa Diaz. Casou con Marcos de Reboredo,
filo de José de Reboredo e Petronila
Fernandez, natural de San Pedro Fiz de
Muxa, o 9 de abril de 1731.

7. Francisca Diaz. Casada con Domingo
Rodriguez, residindo en San Miguel de Lapio.

39AHN, Consejos, 31255, exp. 8.

$AHPL, leg. 675-6.

32AHDL, parroquia de Castroverde, libro 2 de difuntos fols. 32v-33r.
3AHPL, leg. 889-1, protocolos de Pedro Arias Dorado, fols. 8r-9v.

8. Ana Diaz: casada con Juan Lépez Torrdn,
residentes na aldea de Sendin da parroquia
de San Xoan do Corgo.

9. Josefa Diaz: casada con Francisco Ferreiro,
residindo no barrio de Vilaboa da parroquia
de Santiago de Fonteita.

4. Maria Ana Diaz

Naceu en Hospital e foi bautizada o 19 de setembro
de 1692, sendo apadrifiada por don Juan de
Valdés e dona Mariana de Saavedra, vecifios
da parroquia. Casada en primeiras nupcias con
Francisco Toiran, vecifio da Monte da Silva na
parroquia de Santo Estevo de Folgosa, con quen
tivo cinco fillos: Alejandro, Antonia, Isabel, Juan
e Rosa; en segundas con Bernabé Fernandez,
veciio do lugar de Lamas en Santa Maria
de Pacios, con quen tivo tres fillos: Dominga,
Josefa e José; o seu terceiro matrimonio foi con
Sebastian Nufez, vecifio da aldea de Sobrado na
parroquia de Santa Cruz do Picato, con quen non
tivo descendencia.

En 1752, Sebastian Nufez afirma que xa ten
oitenta anos e viven con el a sta muller, tres
fillos, un maior de dezaoito e dous menores, e
dous criados. Declaran posuir varias terras e vivir
nunha casa pola que pagan un alugueiro de dez
reais de vélaro anuais no lugar de Sobrado®.

Das suas fillas sabemos que Josefa casou con
Tomas Leirado (vecifios de Santa Maria de
Escoureda), Dominga con José Risco (vecifios de
San Pedro de Bande), Isabel con Joaquin Capén
(vecifios de San Pedro de Bande), Antonia con
José Cancela (vecifios da Monte da Silva).

Fixo testamento ante don Juan Antonio Cedrén o
2 de abril de 1763%°, falecendo o 2 de decembro
de 1764, sendo enterrada na parroquia de San
Martifio de Folgosa. Nomeaba como herdeiros aos
seus fillos, especialmente ao seu fillo don Juan
Toiran, cura presbitero e capelan da capelania de

%Catastro del Marqués de la Ensenada, relaciones de legos de la parroquia de San Pedro
de Santa Cruz do Picato, fols.239r.-247r.

35AHPL, protocolos de Juan Antonio Cedron, leg. 513-1, fols. 14r.-15r.

San Sebastian na parroquia de Santo Estevo de
Folgosa, falecido o 28 de agosto de 1793.

5. Juliana Diaz Fernandez

Nada tamén posiblemente en Hospital sobre
finais da década de 1680, casou moi nova en
Santo André de Chamoso o 23 de abril de 1703
con Anxo Leirado, natural do barrio de Vilar na
parroquia de Santalla do Alto e fillo de Domingo
Leirado e de Maria do Val.

Tiveron bastantes fillos:

1. José Leirado Diaz: tivo un primeiro matrimonio
non aprobado polos seus pais, imaxinamos
que polo menor status da contraente, Ana
Rodriguez Fernandez, natural de Santa
Maria de Marei. Casaron nesa parroquia o
16 de maio de 1744 e tiveron ali tres fillos:
Pedro Froilan Antonio (1744), Maria Antonia
Josefa (1746), Teresa Juana (1749); e
polo menos cinco fillos mais en Santalla:
Maria Isabel (1752), Felipa Mariana (1754),
Domingo Antonio (1757), Pablo Antonio
(1760) e Fernando José (1762).

Sostivo un polémico preito coa sua nai
ao redor de 1747, tras a morte do seu pai
Anxo Leirado, polo desherdamento que lle
realizaba este tras o desacordo polo seu
matrimonio e varias liortas fisicas e verbais®.
Tras enviuvar e solucionar o preito, casou
cunha muller moito mais nova que el: dona
Juana Pardo (1740), filla de Juan Antonio de
Valcarce e de dona Maria Teresa de Quiroga
Osorio, vecifios de Casanova en Santalla e
esta ultima orixinaria do lugar de Sanamede
na parroquia de Santiago de Covas. Tivo
deste matrimonio, entre outros, a José
Antonio Leirado Pardo (1776), que emigrou
a Barallas (Madrid) e deixou descendencia
xa no século XIX; Bartolomeu, falecido en
Santalla o 7 de xaneiro de 1806; e Alvaro

*Ver artigo «Achegamento & vida en Santalla do Alto no século XVIII» deste mesmo autor
con Carlos Alvarez Quiroga na revista Corga, n°. 9, 2022.

Ramén Domingo, nado en 1773 na mesma
parroquia.

2. Maria Isabel Diaz: nada en Santalla do Alto
0 14 de maio de 1709. Casou con Manuel
do Porto, tendo fillos na parroquia de San
Bartolomeu de Abragan.

3. Maria Diaz: bautizada en Santalla o 11 de
xullo de 1715.

4. Felipe Leirado Diaz: bautizado en Santalla o
7 de xaneiro de 1724. Casou en Santa Maria
de Escoureda con Antonia Lépez, filla de
Lorenzo Roldan e Catalina Lépez, o 30 de
abril de 1755.

5. Domingo Antonio Leirado Diaz: bautizado en
Santalla o 15 de xullo de 1729.

6. Maria Librada Diaz: bautizada en Santalla o
1 de febreiro de 1734.

7. Andrea Maria Diaz. Casada con Francisco
de Paramo e con Domingo Gomez. Recibiu
a mellora testamentaria da sua nai por ser
a pequena e a mais desamparada, como
quedaba tamén referido no testamento do
seu pai.

6. Preito polo “vinculo” de Sebastian Diaz e
Maria Paz ¥’

O «vinculo» era unha especie de morgado, € dicir,
0 posuidor duns bens vinculaba todos ou varios
nun lote comun e indivisible que, normalmente,
herdaba o primoxénito para manter o status da
casa nunha unica persoa, xa que se facia unha
division en cada xeracion iriase empobrecendo
e dificilmente poderian manter apenas a casa
familiar e as débedas que se producian.

Isto, loxicamente, prexudicaba aos fillos menores,
que tendian a poferse baixo o amparo do
herdeiro do vinculo ou morgado no mellor dos
casos, a traballar para el, entrar en relixion (caso
dos parrocos que apareceron) ou directamente a

[37Arquivo do Reino de Galicia, Real Audiencia de Galicia, leg. 12230-60. J

Sinatura de Domingo Antonio Diaz Guitian,
fillo de Alvaro.

buscar unha saida noutra parroquia préxima ou
mesmo mais lonxe. Neste estudo vimos alguns
exemplos como o de José Antonio Leirado, que,
sendo dos pequenos, tivo que emigrar a unha
vila da actual Madrid; outros, considerando que
nin co vinculo nin as terras familiares chegaba
un sustento suficiente, exploraban outras vias de
ganarse a vida folgadamente, como os escribans
Diaz Teixeiro.

Todo o preito comeza en 1752, tras a morte
de Alvaro Diaz Guitian, e vén mais por mor da
mellora testamentaria que realizou don Pedro
Diaz Guitian sobre a herdanza paterna e os bens
que adquiriu en vida. Dira o preiteante, Domingo
Antonio Diaz Guitian, fillo de Alvaro, que lle
corresponderia a el iso mais a mellora do terzo e
quinto® de Sebastian Diaz e Maria Paz.

Empezaron a ser chamados en casa de don
Francisco de Paramo, vecifio de Hospital, os
demais fillos de Alvaro: Rosa Diaz, vilva de
Agustin Madarro e vecifia de Hospital; Alvaro
Diaz, vecino de Hospital; Sebastian Diaz, vecifio
de Vilapene; Ana Diaz, a través do seu marido
Juan Lopez Torron, vecifios de Sendin na
parroquia de San Xoan do Corgo; Josefa Diaz co
seu marido Francisco Ferreiro, vecifios de Vilaboa
na parroquia de Santiago de Fonteita; Tomasa
Diaz co seu marido don José Diaz Rivera, vecifios
tamén de Hospital; Francisca Diaz co seu marido
Domingo Rodriguez, vecifios de San Miguel de
Lapio; don Juan Esteban Diaz, cura.

Moderna. Economia campesina, familia y herencia, 1550-1860, Fundacién Pedro Barrié

%Para este tema, ver SOBRADO CORREA, Hortensio: Las tierras de Lugo en la Edad
de la Maza, A Corufia, 2001, paxs. 416-429.

Tanto da parte de Sebastian Diaz como de
Francisco Ferreiro declararon primeiro as suas
mulleres que os seus maridos estaban no Reino
de Castela, mentres que Juan Torron sempre
coincidia a visita do enviado xudicial coas suas
tarefas laborais. Despois, Sebastian achabase
na vila de Padron comprando mulas, polo
que decidiron deixar papel selado por escrito.
Seguian sen atopalos varios dias despois,
nin se presentaron no auditorio (casa de don
Francisco de Paramo) en marzo de 1753, polo
que acusaron recibo de costas que xeraran
«malintencionadamente».

Tamén pasaron os tios de Domingo Antonio
e alguns dos fillos de Sebastian Diaz e Maria
Fernandez, os nosos protagonistas: Mariana
Diaz e o seu marido Sebastian Nunez, vecinos de
Sobrado na parroquia de Santa Cruz do Picato;
Juliana Diaz, viuva de Anxo Leirado, vecifia do
lugar de Vilar na parroquia de Santalla do Alto,
acompanada dos seus fillos José e Domingo
Leirado.

Tomasa Diaz e Juliana Diaz comentaron que se
conforman co dote que lles deron os seus pais
cando casaron. Alvaro Diaz e Sebastian Diaz
respectivamente, non obxectan en principio nada
contra a parte (Domingo Antonio Diaz Guitian).

Foi chamado ao auditorio o escriban de oficio,
neste caso José Agustin de Mella, que era da
cidade de Betanzos e, no momento do oficio,
residia na zona de Santo André de Chamoso.
Pasaron enton as testemufas, que eran
xeralmente vecinos:

- Sebastian Fernandez, de oficio labrego e
vecifio da parroquia, de idade sobre noventa
e dous anos. Declara que os Diaz «han sido
y son tenidos comunmente reputados», que
lle consta a mellora feita por todas as partes,
desde os xefes dafamiliaatadon Pedroe Alvaro
Diaz Guitian, sobre o demandante Domingo
Antonio. Interesantes son as propiedades que
cita directamente, pertencentes aos Diaz: «la
cerradura nombrada do Moifio que se halla
a prado también cerrada y circundada de



XENEALOXIA DUNHA FAMILIA DA PARROQUIA DE SANTO ANDRE DE CHAMOSO: OS DIiAZ

Carteis que indican o paso do Camifio Real
pola parroquia

sobre si con mucho nimero de arboles», asi
como «otro prado que se halla mas abajo del
Camino Real»

- Antonio Lépez Mazaille: labrador, vecifio da
parroquia. Declara que Sebastian Diaz e Maria
Paz tiveron moitos bens mobles e raices,
destacando a casa principal de Hospital, a
que se incorporaron outras terras como a
eira «y huerta que se halla mas abajo de las
citadas casas y el Camino Real que atraviesa
por medio de este dicho lugar a la ciudad de A
Corufia y otras partes», «el cortifieiro llamado
de Quintela», «el prado llamado do Ponto» e
outras moitas mais propiedades.

Don Francisco de Neira e Paramo: de idade
ao redor dos sesenta e catro anos, vecino de
Hospital. Non aparece se € 0 mesmo que puxo
a sua casa como auditorio, pero é probable.
Da mais datos sobre a casa principal dos
Diaz en Hospital ao dicir que tifia cortes para
0 gando, complementando a propiedade co
prado «nombrado da aira», o prado chamado
«del molino», la cortina «da Porta», a cortifia
«da cubay, o «prado do Ponton», as cortifias
«de Quintela» e a agra «que se nombra do
nabo».

- Cayetano do Campo: vecifio de Quintela desa
freguesia, pero debe ser a Quintela de San
Bartolomeu de Chamoso. De idade ao redor
dos corenta e catro anos. Declara 0 mesmo
cos anteriores.

Tras todas as probas e testemuias, a Real
Audiencia dita a sentenza favorable ao
demandante Domingo Antonio Diaz Guitian,
executandose xa nos meses posteriores ata
1754, ano en que parece que se resolve.

7. Conclusiéns

Este traballo centrouse, sobre todo, na unién vital
dunha familia e unha parroquia corguesa; con
todo, queda aberto a investigacions que poidan
encher o baleiro historiografico sobre Santo
André de Chamoso de forma xeral ou especifica.
Unha parroquia pequena, pero con ese encanto
que caracteriza toda a zona e ainda con moito
que contar.

A xenealoxia non s6 se compén de nomes e
datas, tamén de lugares e lembranzas, as veces
mesmo de lendas. E importante ir & raiz, & terra,
para comprender a historia familiar, para conecer
aos devanceiros e poder «humanizalos», saber
que que viviron, que eran coma nés. Por iso, é de
agradecer o labor da revista Corga, que axuda a
rescatar a memoria das xentes de todo un concello
e convértea nun patrimonio sdlido e indeleble.

